
ASPEKTET KRYESORE

N ë 38 mbledhje të zhvilluara që prej fil-
limit të aktivitetit të tij, Këshilli i Investi-
meve (KI) ka miratuar 367 rekomandime 
gjithsej. Në fund të qershorit 2026, 29% 

e rekomandimeve klasifikohen si të zbatuara, 22% 
si pjesërisht të zbatuara dhe 16% si në proces. Pje-
sa e rekomandimeve të pazbatuara përbën 33% të 
totalit. 

  Figurë 1.  Statusi i rekomandimeve të KI, 
Qershor 2026

durat tatimore në Republikën e Shqipërisë” i 
ndryshuar, hyrë në fuqi në dt. 30.1.2026.

2.	 Ligj 80/2025 “Për disa ndryshime në ligjin nr. 
92/2014, “Për tatimin mbi vlerën e shtuar në 
Republikën e Shqipërisë” i ndryshuar, hyrë në 
fuqi në dt. 30.1.2026.

3.	 Ligj 81/2025 nr. 81/2025 “Për disa ndryshime 
dhe shtesa në ligjin nr. 29/2023, “Për tatimin 
mbi të ardhurat” i ndryshuar, hyrë në fuqi në 
dt. 30.1.2026.

4.	 VKM 56/2026  “Për krijimin e bazës së të 
dhënave shtetërore “regjistri qendror i bazës 
së të dhënave të pasurive të paluajtshme (Ka-
dastra Fiskale)” dt. 02.02.2026.

5.	 VKM 9 dt. 15.01.2026 “Për miratimin e kuadrit 
makroekonomik e fiskal për periudhën 2027–
2029”

6.	 VKM 516 dt. 30.06.2026 “Për disa ndryshime 
në vendimin nr. 9, datë 15.1.2026, të Këshillit 
të Ministrave, “Për miratimin e kuadrit mak-
roekonomik dhe fiskal për periudhën 2027–
2029”

7.	 Ligj nr. 59/2026 “Për sektorin e energjisë ele-
ktrike” dt. 18.6.2026. 

8.	 VKM 368/2026 dt. 20.05.2026 “Për miratimin 
e rregullave dhe procedurave të lidhjes në 
rrjetin e shpërndarjes për vetëprodhuesit e 
energjisë së rinovueshme dhe të skemës së 
kompensimit të tyre, bazuar në metodologjinë 
e faturimit neto”.  

9.	 VKM 318/2026 dt. 06.05.2026 “Për disa ndry-
shime dhe shtesa në vendimin nr. 398, datë 
9.6.2022, të Këshillit të Ministrave, “Për tra-
jtimin e disbalancave të shkaktuara nga prod-
huesit me përparësi të energjisë elektrike”. 

Progresi i këtij gjashtëmujori u përqendrua tek 
ndryshimet konkrete të evidentuara gjatë periud-
hës janar–qershor 2026 tek 13 rekomandime, 4 
prej tyre janë në proces, 6 konsiderohen pjesërisht 
të implementuara dhe 3 të zbatuara. Në tërësi, ecu-
ria e gjashtëmujorit është pozitive, por e diferenc-
uar. Rezultatet më të prekshme janë arritur aty ku 
ndryshimet ligjore kanë përcaktuar detyrime ose 
procedura të qarta, si pagesat elektronike, faturi-
mi neto dhe treguesit e cilësisë së energjisë. Në 
fushat që varen nga mirëfunksionimi institucional, 
ndërveprimi i sistemeve, konsultimi real me bizne-
sin ose matja e rezultateve, progresi mbetet krye-
sisht i pjesshëm dhe kërkon ndjekje të mëtejshme.

Nga këndvështrimi i kategorisë së ndërhyrjes, re-
komandimet e KI mbeten të përqendruara në masa 
institucionale (40.1%), ligjore (25.3%) dhe strateg-
jike (21.3%). Së bashku, këto tri kategori përfaqëso-
jnë 86.7% të rekomandimeve, çka tregon se pjesa 
më e madhe e problematikave të ngritura nga bizn-
esi kërkon ndërhyrje në aspektin institucional, në 
kuadrin rregullator dhe në orientimin afatmesëm të 
politikave. Rekomandimet për transparencë përbë-
jnë 7.1%, ato të politikave 4.6%, ndërgjegjësimi 1.1%, 
ndërsa ndërhyrjet e kombinuara për transparencë 
dhe ndërgjegjësim 0.5%.

Referuar ndërhyrjeve ligjore, theksojmë se dinami-
ka evidentohet në katër drejtime: vijimi i reformës 
së inspektimeve, sigurimit të cilësisë së furnizimit 
me energji dhe transparencës,  formalizimit të pag-
esave elektronike  dhe konsolidimit të kadastrës 
fiskale.   Kjo bazuar kryesisht në monitorimin e ak-
teve të mëposhtme ligjore dhe nënligjore që kanë 
pasur ndikim në progresin e rekomandimeve gjatë 
këtij gjashtë mujori:

1.	 Ligji 79/2025 “Për disa ndryshime dhe shtesa 
në ligjin nr. 9920, datë 19.5.2008, “Për proce-

10.	 Vendimi i ERE nr. 156, datë 28.05.2026 “Mbi 
miratimin e vlerësimit të ERE-s për gat-
ishmërinë e tregut të ditës në avancë në 
Shqipëri”. 

11.	 Vendmi i ERE nr. 346, datë 29.12.2025 “Mbi 
fillimin e procedurës për disa ndryshime në 
treguesit e kritereve standarde të cilësisë së 
shërbimit në sistemin e shpërndarjes së en-
ergjisë elektrike.

12.	 Rregullore “Për kriteret standarde të cilësisë 
së shërbimit të furnizimit dhe performancës 
së sigurisë së rrjetit të shpërndarjes së en-
ergjisë elektrike”.

13.	 Vendim nr. 490, dt. 26.6.2026 “Për krijimin, 
organizimin dhe funksionimin e inspektoratit 
qendror të mbikëqyrjes së tregut”.

14.	 VKM 491/2026 dt. 26.6.2026  “Për përcak-
timin e përbërjes dhe të mënyrës së funksion-
imit të Bordit të Inspektimeve”. 

15.	 VKM 511 dt. 30.06.2026  “Për krijimin, organ-
izimin dhe funksionimin e Inspektoratit Qen-
dror të Punës”.

16.	 Vendim nr. 171, dt. 19.3.2026 “Për miratimin e 
rregullave të përgjithshme për programimin e 
inspektimeve e të metodologjisë së vlerësimit 
të riskut dhe përcaktimin e periudhës maksi-
male të inspektimeve vjetore dhe të mënyrës 
së llogaritjes së tyre”. 

Më specifikisht, nga monitorimi Janar – Qershor 
2026,  rezulton se shtyllat kryesore ku ka pasur 
ecuri janë si më poshtë:

A. Formalizimi dhe stimujt fiskalë: detyrimi për 
pagesat elektronike, kufizimi i transaksioneve 
cash në turizëm dhe përmirësimi i 
mekanizmave për bujqësinë e inovacionin
Pagesat elektronike në sektorin e turizmit: referu-
ar rekomandimit mbi nxitjen e përdorimit të termi-
naleve POS nga strukturat turistike, si instrument 
për reduktimin e informalitetit dhe rritjen e pa-
jtueshmërisë tatimore, gjatë këtij gjashtëmujori, me 
hyrjen në fuqi të ligjit nr. 79/2025, përdorimi i POS/
POI kaloi nga një masë inkurajuese në një detyrim 
ligjor. Strukturat akomoduese, përfshirë bujtinat, 
hotelet, motelet dhe resortet, duhet të pajiseshin 
me terminale deri më 30 maj 2026, ndërsa për ta-
timpaguesit e tjerë afati është 31 dhjetor 2026, me 
disa përjashtime të përcaktuara në ligj. 

Kufizimi i pagesave cash: Rekomandimi i KI kërkon-
te forcimin e formalizimit të ekonomisë përmes ku-
fizimit dhe dekurajimit të transaksioneve me para 
në dorë. Ligji nr. 79/2025 adreson këtë kërkesë, 
duke ndaluar pagesat cash mbi 100,000 lekë për 
transaksionet ndërmjet bizneseve dhe mbi 500,000 
lekë për transaksionet ndërmjet biznesit dhe indi-
vidit. Krahas vendosjes së detyrimit për terminalet 
POS/POI, kufijtë e rinj krijojnë një bazë më të fortë 
për gjurmueshmërinë e pagesave dhe kufizimin e 
informalitetit. 

Skema e kompensimit të TVSH-së për prodhuesit 
bujqësorë: Rekomandimi i KI synonte qartësimin 
e procesit të formalizimit në bujqësi, lidhjen e fer-
merëve me NIPT-in dhe krijimin e një sistemi efikas të 
kompensimit të TVSH-së. Ligji nr. 80/2025 përcaktoi 
normën e kompensimit në masën 10% të vlerës së 
produkteve dhe shërbimeve bujqësore të furnizuara, 
përllogaritjen për periudha gjashtëmujore dhe pag-
esën nga administrata tatimore brenda 30 ditëve 
nga paraqitja e kërkesës. Administrata Tatimore ka 
publikuar edhe procedurat dhe afatet për aplikim. 
Megjithatë, meqenëse cikli i parë i kërkesave dhe 
pagesave nuk ka përfunduar, funksionimi dhe efek-
tiviteti real i skemës mbeten për t’u verifikuar

Stimulimi fiskal i kërkimit dhe zhvillimit: në lidhje 
me rekomandimin e KI mbi përdorimin e instrument-
eve fiskale për të nxitur inovacionin e biznesit, duke 
përfshirë amortizimin e përshpejtuar, amortizimin 
shtesë dhe njohjen si shpenzime të zbritshme të 
sponsorizimeve dhe donacioneve për kërkim dhe zh-
villim. Me ligjin nr. 81/2025 u njohën si shpenzime 
të zbritshme sponsorizimet për aktivitete K&ZH 
deri në masën 5% të fitimit para tatimit. Ky ndrys-
him përmbush një pjesë të rekomandimit dhe krijon 
një stimul fiskal konkret për inovacionin. Megjithatë, 
amortizimi i përshpejtuar, amortizimi shtesë dhe 
trajtimi i donacioneve nuk janë adresuar ende.

B. Përmirësime në kuadrin ligjor dhe 
rregullator për energjinë e rinovueshme 
dhe cilësinë e furnizimit, me zbatim ende të 
pjesshëm
Stimulimi i konsultimit të NVM-ve në planifikimin e 
investimeve të rrjetit. Në funksion të përmirësimit 
të cilësisë së furnizimit dhe sigurisë së rrjetit, KI 
ka kërkuar zbatimin praktik të Rregullores së ERE-s 
nr. 135/2017, në mënyrë që planet e investimit të 
OST-së dhe OSSH-së të konsultohen me NVM-të dhe 
palët e interesuara përpara paraqitjes së tyre për 
miratim. Ligji nr. 59/2026 “Për sektorin e energjisë 

elektrike” kërkon që plani dhjetëvjeçar i zhvillimit 
të rrjetit të transmetimit të hartohet pas konsul-
timit me palët e interesuara dhe ngarkon ERE-n 
të zhvillojë një proces të hapur e transparent me 
përdoruesit aktualë dhe potencialë, të publikojë re-
zultatet dhe të vlerësojë nevojat e evidentuara për 
investime. Edhe për rrjetin e shpërndarjes para-
shikohet konsultimi i përdoruesve, publikimi i re-
zultateve dhe paraqitja e tyre në ERE së bashku me 
planin. Megjithatë, gjatë periudhës së monitorimit 
nuk u evidentuan konsultime konkrete të planeve 
të reja të OST-së ose OSSH-së, me pjesëmarrjen 
e dokumentuar të NVM-ve apo me publikimin e 
mënyrës së reflektimit të komenteve. Për këtë ar-
sye, zhvillimi vlerësohet si progres normativ dhe 
ende në proces zbatimi.

Pjesëmarrja e vetëprodhuesve në tregun e en-
ergjisë. Një tjetër rekomandim synon ndryshimin e 
kuadrit ligjor për energjinë e rinovueshme, në mënyrë 
që vetëprodhuesit aktivë në tregun e parregulluar të 
mund t’ia shesin energjinë e prodhuar Operatorit të 
Energjisë së Rinovueshme, sipas një metodologjie 
çmimi të miratuar nga Këshilli i Ministrave. Ligjin 
59/2026 “Për sektorin e energjisë elektrike”, njeh 
konceptin e “klientit aktiv” dhe të drejtën për të 
prodhuar, ruajtur dhe shitur energjinë nga burimet 
e rinovueshme. Paralelisht, VKM nr. 318/2026 
rregullon më tej trajtimin e disbalancave të prod-
huesve me përparësi brenda grupit të balancimit të 
Operatorit të Energjisë së Rinovueshme. Këto ndry-
shime krijojnë një bazë më të plotë për pjesëmarr-
jen në treg, por nuk u identifikua ende metodologjia 
për çmimin me të cilin vetëprodhuesit aktivë mund 
t’ia shesin energjinë Operatorit. Po kështu, mbe-
tet për t’u konfirmuar funksionalizimi i plotë dhe i 
dallueshëm i OER-it, pasi një pjesë e funksioneve 
rezulton se vijon të realizohet përmes Furnizuesit të 
Tregut të Lirë, në strukturën e OSHEE Group.

Kompensimi i tepricave të energjisë së vetëprod-
huesve. Për këtë aspekt, kërkesa e KI-së ka qenë 
miratimi nga Ministria e Infrastrukturës dhe Energ-
jisë/Këshilli i Ministrave i metodologjisë për përcak-
timin e çmimit të shitjes së tepricave tek Furnizuesi 
i Shërbimit Universal dhe, më pas, miratimi nga ERE 
i çmimit përkatës. Zhvillime konkrete janë bazuar 
në ligjin nr. 24/2023 “Për Nxitjen E Përdorimit Të 
Energjisë Nga Burimet Rinovueshme” dhe VKM-
së nr. 368/2026 “Për Miratimin E Rregullave Dhe 
Procedurave Të Lidhjes Në Rrjetin E Shpërndarjes 
Për Vetëprodhuesit E Energjisë Së Rinovueshme 

Dhe Të Skemës Së Kompensimit Të Tyre, Bazuar 
Në Metodologjinë E Faturimit Neto”, e cila miratoi 
rregullat e lidhjes në rrjet dhe skemën e kompensimit 
sipas faturimit neto. Teprica e energjisë së injektuar 
në rrjet blihet nga furnizuesi me të cilin vetëprod-
huesi ka kontratë dhe, kur vlera e energjisë së in-
jektuar është më e lartë se ajo e konsumuar, difer-
enca transferohet si kredi monetare në periudhën 
pasardhëse të faturimit. Kjo adreson evidentimin 
dhe kompensimin financiar të tepricave. 

Procedura e lidhjes për projektet e vogla të 
vetëprodhimit nga era. Në këtë drejtim, është 
kërkuar miratimi nga Ministria e Infrastrukturës dhe 
Energjisë i një procedure të lehtësuar autorizimi për 
lidhjen në sistemin e shpërndarjes të projekteve të 
vogla të energjisë së rinovueshme për vetëprodhuesit 
nga era. VKM nr. 368/2026 “Për miratimin e rregul-
lave dhe procedurave të lidhjes në rrjetin e shpërndar-
jes për vetëprodhuesit e energjisë së rinovueshme dhe 
të skemës së kompensimit të tyre, bazuar në metod-
ologjinë e faturimit neto” vendos rregulla të përg-
jithshme për lidhjen në sistemin e shpërndarjes të 
vetëprodhuesve nga burimet e rinovueshme dhe 
parashikon administrimin elektronik të aplikimeve. 
Formulimi i aktit përfshin në parim edhe energjinë 
e erës, duke adresuar thelbin e rekomandimit të KI-
së. Zbatimi praktik mbetet për tu monitoruar dhe 
konfirmuar përmes funksionalizimit të portalit el-
ektronik, publikimit të formularëve dhe kërkesave 
teknike për impiantet e vogla me erë, si dhe trajti-
mit të aplikimeve konkrete sipas procedurës së re.

Formalizimi i standardeve të cilësisë, sigurisë dhe 
transparencës së shërbimit. Vëmendje e posaçme 
në rekomandimet e KI-së i është kushtuar mirati-
mit nga ERE të treguesve për kriteret standarde të 
cilësisë së furnizimit dhe performancës së sigurisë 
së rrjetit, duke filluar nga viti 2023 dhe duke vijuar 
për çdo vit kalendarik. ERE e përfundoi procesin e 
nisur në dhjetor 2025 duke miratuar, me Vendimin 
nr. 165 datë 5.6.2026 “Mbi miratimin e vlërësimit të 
ERE-s për gatishmërinë e tregut të ditës në avancë 
në Shqipëri”, treguesit e performancës për periud-
hën 2026–2028. Kuadri i rishikuar përfshin tregues 
si energjia e pafurnizuar, kohëzgjatja dhe shpeshtë-
sia mesatare e ndërprerjeve, koha e riparimit pas 
defekteve dhe tregues të tjerë teknikë e proceduralë. 
OSSH-ja detyrohet gjithashtu të publikojë rezulta-
tet e realizuara çdo tre muaj dhe treguesit vjetorë 
në janar të vitit pasardhës. 

Kompensimi i konsumatorëve për mosrespek-
timin e standardeve të cilësisë. Një element tjetër 
i ngritur nga KI lidhet me përcaktimin nga ERE të 

vlerës së kompensimit të konsumatorëve kur nuk re-
spektohen kriteret standarde të cilësisë së shërbimit, 
duke e konceptuar atë si një penalitet automatik në 
favor të konsumatorit. Rregullorja e ndryshuar për-
cakton se OSSH-ja kompenson furnizuesin dhe se 
furnizuesi ia kalon kompensimin klientit në faturën 
pasardhëse; ajo trajton gjithashtu pasojat e ndër-
prerjeve të paplanifikuara. Sidoqoftë, nuk është 
vendosur një vlerë fikse ose formulë e posaçme 
për llogaritjen e kompensimit, pasi masa e tij lidhet 
me marrëveshjen ndërmjet OSSH-së dhe furnizue-
sit. Për më tepër, procedura kërkon paraqitjen e 
kërkesës nga klienti, çka nuk përputhet plotësisht 
me kërkesën për penalitetit automatik të kërkuar 
nga KI. 

C. Konsolidimi i arkitekturës institucionale dhe i 
inspektimeve me bazë risku, me zbatim praktik 
ende në fazë tranzitore
Forcimi i mbikëqyrjes së tregut dhe profesional-
izimi i procesit të inspektimit. Në funksion të rritjes 
së konkurrueshmërisë dhe aksesit në treg të pro-
dukteve shqiptare, KI ka kërkuar forcimin e zbatim-
it të ligjit nga institucionet e mbikëqyrjes së tregut, 
përmirësimin e përzgjedhjes, integritetit dhe kompe-
tencave të inspektorëve, zbatimin e modelit të riskut, 
zhvillimin e trajnimeve dhe vlerësimeve periodike, si 
dhe krijimin e një procedure për denoncimin anonim 
dhe shqyrtimin e paanshëm të rasteve të raportuara. 
Ligji nr. 99/2024 “Për inspektimin në Republikën e 
Shqipërisë” dhe aktet e tij zbatuese vendosin rreg-
ulla për përzgjedhjen dhe emërimin e inspektorëve, 
trajnimin dhe testimin e detyrueshëm, vlerësimin 
periodik, përgjegjësinë disiplinore dhe programim-
in e inspektimeve sipas riskut. Gjatë periudhës 
gjashtë mujore, VKM nr. 171, datë 19.3.2026, “Për 
miratimin e rregullave të përgjithshme për pro-
gramimin e inspektimeve e të metodologjisë së 
vlerësimit të riskut dhe përcaktimin e periudhës 
maksimale të inspektimeve vjetore dhe të mënyrës 
së llogaritjes së tyre”, operacionalizoi metodolog-
jinë e inspektimit me bazë risku. 

Ndërkohë, VKM nr. 490, datë 26.6.2026, “Për kri-
jimin, organizimin dhe funksionimin e Inspektoratit 
Qendror të Mbikëqyrjes së Tregut”, riorganizoi 
strukturën përgjegjëse për mbikëqyrjen e tregut. 
Miratimi i VKM-së nr. 491, datë 26.6.2026, “Për për-
caktimin e përbërjes dhe të mënyrës së funksion-
imit të Bordit të Inspektimeve”, plotëson më tej këtë 
arkitekturë, duke krijuar një mekanizëm të përher-
shëm koordinimi dhe duke mundësuar vendosjen e 
standardeve të përgjithshme të detyrueshme për 
inspektoratet. Megjithatë, riorganizimi institucion-

al është ende në fazë tranzitore dhe rezultatet e 
zbatimit praktik nuk mund të vlerësohen plotë-
sisht. Gjithashtu, nuk u identifikua një procedurë 
e posaçme që garanton denoncimin anonim dhe 
shqyrtimin e pavarur të pretendimeve për korrup-
sion, mungesë kompetence ose anshmëri të ins-
pektorëve. 

Qartësimi i funksioneve inspektuese dhe eli-
minimi i mbivendosjeve institucionale. Një tjetër 
kërkesë e KI-së lidhet me hartimin e një matrice të 
detajuar të funksioneve inspektuese dhe mbivendos-
jeve ndërmjet institucioneve, e cila duhet të shërbejë 
si bazë për një plan veprimi me afate, përgjegjësi in-
stitucionale dhe metodologji të qartë për rishikimin e 
legjislacionit sektorial. Në këtë drejtim, VKM nr. 491, 
datë 26.6.2026, “Për përcaktimin e përbërjes dhe të 
mënyrës së funksionimit të Bordit të Inspektimeve”, 
operacionalizon Bordin si strukturë të përhershme 
ndërministrore, me kompetenca për përcaktimin e 
politikave dhe standardeve të përgjithshme, bash-
kërendimin e veprimtarisë inspektuese, vlerësimin 
e raportimit dhe mbështetjen e ministrive të linjës. 
Vendimet dhe rekomandimet e Bordit janë të de-
tyrueshme për institucionet inspektuese. 

Paralelisht, VKM nr. 490, datë 26.6.2026, “Për kri-
jimin, organizimin dhe funksionimin e Inspektoratit 
Qendror të Mbikëqyrjes së Tregut”, dhe VKM nr. 
511, datë 30.6.2026, “Për krijimin, organizimin dhe 
funksionimin e Inspektoratit Qendror të Punës”, 
riorganizojnë përkatësisht mbikëqyrjen e tregut 
dhe inspektimin e punës sipas arkitekturës së 
përcaktuar nga ligji nr. 99/2024 “Për inspektimin 
në Republikën e Shqipërisë”. Këto akte përcakto-
jnë më qartë funksionet, përgjegjësitë dhe linjat e 
koordinimit të strukturave përkatëse. Pavarësisht 
këtij progresi institucional, nuk u evidentua një 
matricë e publikuar që pasqyron në mënyrë të plotë 
funksionet inspektuese dhe mbivendosjet ndërmjet 
institucioneve, as një plan gjithëpërfshirës me afate, 
institucione përgjegjëse dhe metodologji për rishi-
kimin e kuadrit ligjor sektorial. 

D. Funksionalizimi i Kadastrës Fiskale dhe 
konsolidimi i ndërveprimit institucional. 
Për përshpejtimin e progresit të Kadastrës Fiskale, 
KI ka evidentuar nevojën për plotësimin e regjis-
trit të pronave, verifikimin e të dhënave në terren 
nga bashkitë, forcimin e kapaciteteve vendore dhe 
përmirësimin e bashkëveprimit ndërmjet institucion-
eve. Një zhvillim i rëndësishëm në këtë drejtim 
është miratimi i VKM-së nr. 56, datë 28.1.2026, “Për 
krijimin e bazës së të dhënave shtetërore ‘Regjis-
tri Qendror i Bazës së të Dhënave të Pasurive të 

REKOMANDIMET E 
PAPLOTËSUARA 

KM	 Këshilli i Ministrave 

KI  	 Këshilli i Investimeve

MEI  	 Ministria e Ekonomisë dhe Inovacionit

MIE	 Ministria e Infrastrukturës dhe Energjisë

ERE	 Enti Rregullator i Energjisë

OST	 Operatori i Sistemit të Transmetimit

OSSH	 Operatori i Sistemit të Shpërndarjes

OER	 Operatori i Energjisë së Rinovueshme

FSHU	 Furnizuesi i Shërbimit Universal

QKB	 Qendra Kombëtare e Biznesit

K&ZH	 Kërkim dhe Zhvillim

NMVM	 Ndërmarrjet mikro, të vogla dhe të mesme

POS/POI	 Terminale për pagesa elektronike në pikën e 
shitjes ose ndërveprimit

Pavarësisht progresit të evidentuar më sipër, në 
fund të qershorit 2026 mbeten 119 rekomandime 
të pazbatuara. Përqendrimi i tyre sipas sektorëve 
tregon se pjesa më e madhe, rreth 78.2%, ka karak-
ter ndërsektorial dhe një pjesë e konsiderueshme 
e rekomandimeve adreson çështje sistemike, si 
siguria juridike e pronës, cilësia dhe digjitalizimi i 
shërbimeve publike, aksesi në financë, zhvillimi i 
aftësive dhe përmirësimi i klimës së investimeve. 
Ndër rekomandimet me fokus sektorial, peshën 
më të lartë e zë energjia me 7.6%, e ndjekur nga 
bujqësia me 4.2% dhe ndërtimi me 3.4%. Reko-
mandimet e tjera shpërndahen ndërmjet turizmit, 
agro-përpunimit, edukimit dhe punësimit, digji-
talizimit dhe sektorit BPO.

Ndërsa sipas kategorive, 41.2% e rekomandi-
meve të pazbatuara janë me karakter institucion-
al, ndërsa 25.2% lidhen me hartimin ose zba-
timin e strategjive. Rekomandimet që kërkojnë 
ndërhyrje ligjore përbëjnë 22.7% të totalit dhe 
pjesa tjetër lidhet me politika, transparencë dhe 
ndërgjegjësim. Në një masë të konsiderueshme, 

pazbatueshmëria e rekomandimeve lidhet me 
kapacitetet institucionale, koordinimin ndërin-
stitucional, funksionalizimin e mekanizmave 
ekzistues dhe përkthimin e strategjive në masa 
konkrete dhe të matshme për biznesin.

Në nivel tematik, tema me peshën më të lartë 
është ajo e potencialeve të investimeve dhe 
sektorëve prioritarë, me 12.6% të totalit, e nd-

jekur nga pronësia me 9.2%, siguria juridike e 
pronës me 8.4% dhe disponueshmëria dhe af-
tësitë e fuqisë punëtore me 7.6%. Një grup tjetër 
i rëndësishëm, ku secila temë përfaqëson 5.9%, 
përfshin aksesin në financë, ndërveprimin bash-
ki–biznes, përmirësimin e shërbimeve publike të 
digjitalizuara dhe kalimin e NVM-ve drejt buri-
meve alternative të energjisë.

 Figurë 1.  Rekomandimet e pazbatuara sipas grupeve tematike, Qershor 2026

SHKURTIME
Këshilli i Investimeve është një plat-
formë e ngritur nga autoritetet shqiptare 
me mbështetjen e Bankës Evropiane për 
Rindërtim dhe Zhvillim (BERZH) me synim 
intensifikimin e dialogut mes qeverisë dhe 
sektorit privat, përmirësimin e klimës së 
biznesit dhe promovimin e mirë qeverisjes. 
Platforma mbështetet nga një sekretariat 
i përbërë prej një grupi të pavarur profe-
sionistësh të zgjedhur dhe kontraktuar nga 
BERZH për t’u angazhuar drejtpërdrejtë me 
komunitetin e biznesit. Financimi aktual 
për Sekretariatin e KI, sigurohet nga Se-
kretariati Shtetëror Zviceran për Çështjet 
Ekonomike (SECO).

Materiali është përgatitur nga ekspertët e Sekretariatit 
të Këshillit të Investimeve, znj. Xaira Shurdha, Eksperte e 
Ndërlidhjes dhe Monitorimit nën udhëheqjen  e Drejtores 
së Sekretariatit, znj. Diana Leka (Angoni) me mbështetjen 
e z. Elvis Zerva, Ekspert Ligjor e Rregullator dhe znj. Elida 
Fara, Eksperte Ekonomie. Materiali është redaktuar 
nga znj. Elisa Lula, Specialiste e Komunikimit pranë 
Sekretariatit, duke ofruar mbështetje edhe në përgatitjen 
e dizajnit.

Informacioni i përmbledhur në këtë raport është përpiluar 
bazuar në aktivitetet monitoruese, dhe nuk pasqyrojnë 
domosdoshmërisht pikëpamjet e BERZH-it apo SECO-s. 
Materiali (tekst apo imazh), nuk mund të përdoret për 
ndonjë qëllim tjetër përveç atij të specifikuar në të.     

Tiranë, Korrik 2026

Burimi: Baza e të dhënave e monitorimit të rekomandimeve të Këshillit të Investimeve. Temat individuale janë konsoliduar në grupime 
më të gjera tematike për qëllime analitike dhe paraqitjeje.


